
DOMINGO V DE PASCUA 

 

 

ÑEMBO’E OFRENDA REHEGUA 

 

Tupã ore Jára, ko temikuave’e marangatu rupive 

eheja oréve toroime ne ndive nde rekove mimbipápe; 

ha eikuaauka haguéicha oréve mba’e añetegua, 

toroikove ere háicha ite 

Ñandejára Hesukrísto rupive. 

 

PREFACIO DE PASCUA V 

HESUKRISTO, PA’I HA KUÃVE’ẼMBY 
 
V. Ñandejára toĩ penendive 

R. Ha nendive avei. 

 

V. Ñamopu’ãkena ñane ánga 

R. Romopu’ãma voi Ñandejára gotyo. 

 

V. Jaaguyjeveme’ẽ Tupã Ñandejárape.  

R. Iporã ha tekotevẽ. 

Añeteku iporã ha tekotevẽ,  

Ha’e ore rembiaporã ha ore pysyrö 

romomba’e guasu opa araite, ndéve Ñandejára, 

ko’ã árape katu 

Hesukristo, ore Pascua, oñekuave’ë haguére. 

 

Ome’ë rupi Hete kurusu rehe, 

omo añEte umi kuave’ëmby yma guare  

ha oñeme’ëvo ndéve, ore Ru, ore pysyrö haçua, 

oiko ichugui ore rehehápe pa’i, altar  

ha kuave’ëmby.  

 

Upévare, ko vy’a Paskua oguerúva, 

opavave yvy ári oikóva oguerohory va’erä 

mayma ánhel ha arkángel kuéra ndive, 

opurahéi joáva ne ñemomba’e guasu, he’ívo kyre’ÿme: 

 

Imarangatu, Imarangatu, Imarangatu Ñandejára,  

Tupä Opa Mba’e Jára. 

Henyhẽ yvy ha yvága nde rekove mimbipágui.  

Osánna yvágape. 

Jehovasapyre pe oúva Tupä Ñandejára rérape. 

Osánna yvágape 



 

ÑEMBO’E COMUNIÓN RIRE 

Ore Ru nde py’a porã itéva, eipytyvõmi 

umi nde rehe ojeroviávape 

emombarete va’ekue tembi’u marangatúpe; 

eipe’amike ichupe kuéra angaipágui hekove pyahu haguã. 

Ñandejára Hesukrísto rupive. 

 
 


